
Siddhivinayaka Shodashopachara Pujastutih 1

ஸித்³தி⁴விநாயகஷோட³ஶோபசாரபூஜாஸ்துதி: 1

Document Information

Text title : Siddhivinayaka Shodashopachara Pujastutih 1

File name : siddhivinAyakaShoDashopachArapUjAstutiH1.itx

Category : ganesha, pUjA, ShoDasha, stuti

Location : doc_ganesha

Proofread by : Narendran Madathil

Description/comments : From Vighneshvara-stuti-manjari 4

Latest update : October 10, 2026

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

October 10, 2026

sanskritdocuments.org



Siddhivinayaka Shodashopachara Pujastutih 1

ஸித்³தி⁴விநாயகஷோட³ஶோபசாரபூஜாஸ்துதி: 1

வக்ரதுண்ட³ மஹாகாய ஸூர்யகோடிஸமப்ரப⁴ ।
நிர்விக்⁴நம் குரு மே தே³வ ஸர்வகார்யேஷு ஸர்வதா³॥ 1॥
ஏகத³ந்தம் ஶூர்பகர்ணம் க³ஜவக்த்ரம் சதுர்பு⁴ஜம் ।
பாஶாங்குஶத⁴ரம் தே³வம் வந்தே³ஸித்³தி⁴விநாயகம் ॥ 2॥
வந்தே³ க³ஜாநநம் தே³வம் தப்தகாஞ்சநஸந்நிப⁴ம் ।
சதுர்பு⁴ஜம் மஹாகாயம் ஸர்வாப⁴ரணபூ⁴ஷிதம் ॥ 3॥
அத்ராக³ச்ச² ஜக³த்³வந்த்³ய ஸுரராஜார்சிதேஶ்வர ।
அநாத²நாத²ஸர்வஜ்ஞ கீ³ர்வாணாஸுரபூஜித ॥ 4॥
அநேகரத்நக²சிதம் முக்தாமணிவிபூ⁴ஷிதம் ।
ரத்நஸிம்ஹாஸநம் சாரு க³ணேஶ ப்ரதிக்³ரு’ஹ்யதாம் ॥ 5॥
கௌ³ரீபுத்ர நமஸ்தேऽஸ்து தூ³ர்வாபத்³மாதி³ஸம்யுதம் ।
ப⁴க்த்யா பாத்³யம் மயா த³த்தம் க்³ரு’ஹாண த்³விரதா³நந ॥ 6॥
ஸித்³தா⁴ர்த² யவதூ³ர்வாபி:⁴ க³ந்த⁴புஷ்பாக்ஷதைர்யுதம் ।
திலபுஷ்பஸமாயுக்தம் க்³ரு’ஹாணார்க்⁴யம் க³ஜாநந ॥ 7॥
கர்பூராக³ருபுஷ்பைஶ்ச வாஸிதம் விமலம் ஜலம் ।
ப⁴க்த்யா த³த்தம் மயா தே³வ குருஷ்வாசமநம் ப்ரபோ⁴ ॥ 8॥
த³த்⁴யாஜ்யமது⁴ஸம்யுக்தம் மது⁴பர்கம் மயாऽऽஹ்ரு’தம் ।
க்³ரு’ஹாண ஸர்வலோகேஶ க³ஜவக்த்ர நமோऽஸ்து தே ॥ 9॥
மத்⁴வாஜ்யஶர்கராயுக்தம் த³தி⁴க்ஷீரஸமந்விதம் ।
பஞ்சாம்ரு’தம் க்³ரு’ஹாணேத³ம் ப⁴க்தாநாமிஷ்டதா³யக ॥ 10॥
க³ங்கா³தி³புண்யபாநீயை: க³ந்த⁴புஷ்பாக்ஷதை ர்யுதை: ।
ஸ்நாநம் குருஷ்வ ப⁴க³வந் உமாபுத்ர நமோऽஸ்து தே ॥ 11॥
ரக்தவஸ்த்ரத்³வயம் தே³வ ராஜராஜாதி³பூஜித ।

ப⁴க்த்யா த³த்தம் க்³ரு’ஹாணேத³ம் ப⁴க³வந்ஹரநந்த³ந ॥ 12॥
ராஜதம் ப்³ரஹ்மஸூத்ரம் ச காஞ்சநம் சோத்தரீயகம் ।
க்³ரு’ஹாண சாரு ஸர்வஜ்ஞ ப⁴க்தாநாமிஷ்டதா³யக ॥ 13॥
சந்த³நாக³ருகர்பூரகஸ்தூரீகுங்குமாந்விதம் ।
விலேபநம் ஸுரஶ்ரேஷ்ட² ப்ரீத்யர்த²ம் ப்ரதிக்³ரு’ஹ்யதாம் ॥ 14॥
அக்ஷதாந்த⁴வளாந்தி³வ்யாந் ஶாலீயாநக்ஷதாந் ஶுபா⁴ந் ।
ஹரித்³ராசூர்ணஸம்யுக்தாந் ஸங்க்³ரு’ஹாண க³ணாதி⁴ப ॥ 15॥
ஸுக³ந்தீ⁴நி ஸுபுஷ்பாணி ஜாஜீ குந்த³முகா²நி ச ।
ஏகவிம்ஶதி ஸங்க்²யாநி க்³ரு’ஹாண க³ணநாயக ॥ 16॥
சந்த³நாகு³ருகஸ்தூரீசந்த்³ரகு³க்³கு³லுஸம்யுதம் ।
தூ⁴பம் க்³ரு’ஹாண வரத³தூ⁴தபாப நமோऽஸ்து தே ॥ 17॥
தீ³பம் க்³ரு’ஹாண தே³வேஶ வர்தித்ரயஸமந்விதம் ।
க³ணராஜ நமஸ்துப்⁴யம் அஜ்ஞாநம் விநிவர்தய ॥ 18॥
ஶால்யந்நம் பாயஸாதீ³நி மோத³காஞ்ச ப²லாநி ச ।
நிவேதி³தம் க்³ரு’ஹாணேஶ நித்யத்ரு’ப்த நமோऽஸ்து தே ॥ 19॥
பூகீ³ப²லஸமாயுக்தம் நாக³வல்லீத³லைர்யுதம் ।
கர்பூரசூர்ணஸம்யுக்தம் தாம்பூ³லம் ப்ரதிக்³ரு’ஹ்யதாம் ॥ 20॥
சந்த்³ராதி³த்யௌ க்³ரஹாஸ்தாரா: வித்³யுத³க்³நிர்விபா⁴ஸ்வரம் ।
த்வமேவ ஸர்வம் தத்தேஜோ நீராஜநமித³ம் ப்ரபோ⁴ ॥ 21॥
நமோ நமோ க³ணேஶாய நமஸ்தே விஶ்வரூபிணே ।
நிர்விக்⁴நம் குரு மே காமம் நமாமி த்வாம் க³ஜாநந ॥ 22॥
அக³ஜாநநபத்³மார்கம் க³ஜாநநமஹர்நிஶம் ।
அநேகத³ம் தம் ப⁴க்தாநாம் ஏகத³ந்தமுபாஸ்மஹே ॥ 23॥
விநாயக வரம் தே³ஹி மஹாத்மந்மோத³கப்ரிய ।
அவிக்⁴நம் குரு மே தே³வ ஸர்வகார்யேஷு ஸர்வதா³॥ 24॥
யஸ்ய ஸ்ம்ரு’த்யா ச நாமோக்த்யா தப: பூஜா க்ரியாதி³ஷு ।
ந்யூநம் ஸம்பூர்ணதாம் யாதி ஸத்³யோ வந்தே³ க³ஜாநநம் ॥ 25॥

2 sanskritdocuments.org



ஸித்³தி⁴விநாயகஷோட³ஶோபசாரபூஜாஸ்துதி: 1

இதி ஸித்³தி⁴விநாயகஷோட³ஶோபசாரபூஜாஸ்துதி: (1)ஸம்பூர்ணா ।

